
аягына чейин каармандардын диалогу аркылуу берип, адам баласын адилеттүүлүккӛ, сабырдуулукка, 

дӛӛлӛттү кӛтӛрӛ билүүгӛ, каниет кылууга, чынчылдыкка чакырган. Айрыкча бийлик философиясы 

кеңири берилген. Падышанын элге карата кылган чынчылдык мамилеси бир гана элге эмес, ӛзүнӛ 

дагы бакыт- таалайды, жакшылыкты алып келээри айтылган. 

Учурдагы ааламдашуу мезгили, улуу ойчулдардын ой-түрмӛктӛрүн дүйнӛнүн кайсы 

алкагында болбосун чогултуу менен аларды жаш муундарды тарбиялоодо концепциялар иштелип 

чыкса жакшы натыйжа бермек деген пикирге келебиз. 

Илимий-техникалык прогресс, интернет, коммуникациянын оперативдүүлүгү жана 

электрондук нукта катуу ӛсүп жатышы элдердин ой казынасын жакындаштырууга, 

концептосфераларын идентификациялоого чоң түрткү болмок [10]. 

Кыскача мҥнөзөдөмө: Учурдагы замандын талабына ылайык бул макалада психологиялык 

жардамдын керектүүлүгү, анын эң негизги тармактары, адистин жардамы менен колдонулуучу 

актуалдуу багыттар чагылдырылган. Ошондой эле психологиялык жардам кӛрсӛтүү учурундагы 

психотерапевтикалык жана психологиялык маек куруунун оорду, алардын процесси жана негизги 

функциялары камтылган. 

Аннотация: В соответствии с требованиями современности в этой статье рассматривается 

необходимость психологической помощи, ее самые основные области, а также актуальные методы 

применения с помощью специалиста. Также рассматриваются проблемы психотерапевтического и 

психологического собеседования при оказании психологической помощи, их процессы и основные 

функции. 

Abstract: In accordance with the requirements of modernity, this article examines the need for 

psychological assistance, its most basic areas, as well as relevant areas of application with the help of a 

specialist. The problems of psychotherapeutic and psychological interviews in the provision of psychological 

assistance, their process and main functions are also considered. 

Киришҥҥ. Азыркы учурда, заманбап жашоонун экономикалык жана саясий кӛйгӛйлӛрүнӛ 

байланыштуу, изилдӛӛчүлӛр стратегиялык башаламандык, кӛзӛмӛлгӛ алынган хаос жана 

маданиятсыздыктын ӛрчүлүшү сыяктуу коомдогу мүнӛздүү ӛзгӛчӛлүктӛрдү белгилешет. Бул 

ӛзгӛчӛлүктӛр жашоонун бардык чӛйрӛлӛрүнӛ таасирленип жана кӛптӛгӛн адамгарга жӛнгӛ 

салынбаган кӛйгӛйлӛрдү жаратууда. Ушул татаалдашуулардан улам, адам аябай ӛзүнӛ түшүнүксүз 

психологиялык абалда болот, анткени пайда болгон кӛйгӛйлӛр аны кооптондуруп, акыры стресстүү 

маселеге алып келет. Ошондуктан адамга, дээрлик инсанга ар кандай психологиялык жардам 

кӛрсӛтүү абдан актуалдуу. Филология жана биология илимдеринин доктору, РАНын академиги Т.В. 

Черниговскаянын айтымында, "мээ баарын эстейт; ал ӛткӛн, уккан, кӛргӛн, жыттаган, жеген, 

тийгендин баарын. Жалпысынан баарын. Эгер бул толук ӛнүгүп жаткан мээ болгон учурда. Бирок мээ 

ар тараптан жабыркаган болсо, анда ал эстеген бардык нерсе дароо унутулат . Ошондуктан, пайдасыз 

китептерди жана журналдарды окубоо, акылсыз адамдар менен байланышпоо, терс музыка укпоо 

зарыл. Мунун баарын мээден алып салуу мүмкүн эмес, дайыма анда сакталат. Эгер адам унутуп калам 

десе дагы, мээ баарын эстейт жана белгилүү бир шарттарда мунун баары ошол жерден чыгат " [6]. 

Профессионалдуу психологиялык жардам- психолог-адис тарабынан, ага кайрылган инсанга 

карата (анын ӛзгӛчӛлүктӛрү менен негиздерген) жардам кӛрсӛтүү. Психологиялык жардам ар түрдүү 

формада жана жаралган маселе, кӛйгӛйдүн ар кайсыл деңгээлдеринде кӛрсӛтүлӛт. Эң негизги 

максаты- инсан ӛзүн-ӛзүнӛ болгон кӛз карашын ӛзгӛртүп, ошондой эле учурдагы анын кӛйгӛйүнӛн 

пайда алып, ӛзүнүн жӛндӛмдүүлүгүнӛ карай ӛнүгүүсүнӛ жол кӛрсӛтүү болуп саналат. Байыртан бери 

изилденип келген психологиянын ар кайсыл тармактары кӛптӛгӛн кӛйгӛйлӛргӛ жараша жардамга 

келет. 

Психологиянын кӛптӛгӛн тармактары бар, мисалы: 

* эмгек психологиясы; 

* аскердик психология; 

* медициналык психология; 

* искусство психологиясы; 

* спорт психологиясы; 

* инженердик психология; 

* космостук психология; 

* жалпы жана социалдык психология; 

* инсандык психология; 

* ден-соолук психологиясы; 

* когнитивдик психология; 

* инсандык ӛнүгүү психологиясы; 

* жүрүм-турум психологиясы; 

* маданий психология; 

* ошондой эле курак, балдар, патопсихология,  

парапсихология жана башкалар [1]. 

Кӛрсӛтүлгӛн тармактар талаптуулука карай уникалдуулугу жана эсептелгис тажрыйбалуулугу 

менен ӛзгӛчӛлӛнӛт. Бирок адис (психолог) ӛзүнүн иш жүзүндӛ психологиялык багыттар менен дагы 

иш алып барат. Психологиянын актуалдуу багыттары ар түрдүү жана тӛмӛнкүлӛр кирет: 

- арт-терапия;  

- психоанализ (негиздӛӛчүсү-Зигмунд Фрейд); 

- юнгиан анализи (Карл Юнг негиздеген); 

- психодрама (негиздӛӛчүсү-Якоб Морено); 

- логотерапия (негиздӛӛчүсү-Виктор Франкл); 

- гуманисттик психология (Авраам Маслоу,  

Карл Роджерс, Гордон Оллпорт жана башкалар); 

- гештальт психологиясы; 

- когнитивдик психология; 

- трансперсоналдык психология; 

- онтопсихология; 

- интегралдык психология; 

- НЛП (нейролингвистикалык программалоо); 

- окутуу; 

- практикалык психология жана башкалар [1]. 

 Бул багыттар адистин жардымы жана анын профессионалдуу жеткирүү ыкмасы менен 

жүргүзүлӛт. Адис психологиялык жардам кӛрсӛтүүдӛ 2 же 3 багытты колдоно алат, себеби бул 

багыттар бири-бири менен практикалык жана теориялык деңгээлде тыгыз байланышта. 

Психологиялык жардам жана колдонулуучу багыттар инсандын мүнӛздӛмӛсүнӛ жана анын кӛйгӛйүнӛ 

жараша психологиялык диагностика аркылуу аткарылат. Кӛйгӛйлӛр ар кандай болушу мүмкүн жана 

учурда окумуштуулар тарабынан байкалып жаткандай алар: 

 депрессия; 

 эмоциялык бузулуулар; 

 тынчсыздануу; 

 уйкунун качуусу; 

 травмалык жана стресстик кырдаалдардын кесепеттери; 

 жакындары менен болгон мамиледеги түшүнбӛстүк; 

 жалгыздык абал; 

 кӛз карандылык; 

 себепсиз коркуу жана башкалар кирет. 

 Психологиялык жардам психотерапевтикалык же психологиялык маектешүү, ар түрдүү 

оюндар, логикалык суроо-жооптор, сүрӛттӛр, активдүү кыймыл-аракеттер аркылуу ӛтүлӛт. 

Психотерапия – бул психолог менен жана ага кайрылган инсандын ички аралык мамилелер 

тереңдештирилип каралып, инсанга психологтялык ыкмалар менен жардам кӛрсӛтүлӛт. Психотерапия 

жалпысынан инсандын ички түшүнбӛстүктүн негизинде чукул кӛйгӛйлӛргӛ басым жасалат.  

Психологиялык маектешүү- бул ӛзгӛчӛ социалдык, адис менен инсандын ортосундагы ички 

аралык мамилелердин негизинде түзүлүп, психологиялык кӛйгӛйлӛрүн аныктоодо жана аларды чечүү 

жолдорун кӛрсӛтүүдӛ каралат.  

Жалпы психологиялык жардам ӛзүнүн уланусу боюнча: 

- кыска мӛӛнӛттүү (1 же 5 сеансга чейин уланат);  

- узак мӛӛнӛттүү (бир нече жумадан бир нече айга чейин уланат); 

- лонгитюддук (бир нече жылга чейин уланат). 

Психологтор белгилегендей, инсан менен иштӛӛ формасы боюнча психологиялык жардам 

кӛрсӛтүү процесси: 

- жекеме-жеке ( бир инсан менен); 

- топтук (2- 5- чейинки инсандар менен). 

Чечилүүчү маселелердин мазмуну боюнча: 

- профилактикалык (алдын алуу); 

- реабилитациялык (калыбына келтирүү); 

- атайын болуп бӛлүнӛт. 

Профилактикалык (алдын алуу) жана реабилитациялык (калыбына келтирүү) милдеттери- 

инсандын ички ишенимин бекемдӛӛ, коомдогу адамдын психологиялык ден соолугун жана инсандар 

аралык мамилелерди шайкеш келтирүү маселелерин чечет. Атайын чечилүүчү маселе- ӛнүгүү 

кӛйгӛйлӛрү (аномалиялары) бар инсандар менен иштӛӛ үчүн иштелип чыккан [2]. 

Орто эсеп менен 1 сеанс 50 мүнӛттӛн 1,5 саатка чейин уланышы мүмкүн. Бул учурда 

кайрылган инсандын (каардардын) кӛйгӛйүнӛ карай убакыт ченемдиги аныкталанат. 

Психологтор тарабынан аныкталган психологиялык жана психотерапевтикалык жардам 

кӛрсӛтүүдӛ эң негизги жалпы 4 деңгээлдер алынышы керек, алар: 

1. Ички аң-сезимдин кӛйгойлӛрдүн деңгээли (ички түшүнбӛстүк); 

2. Жеке-инсандык ӛзгӛчӛлүктӛрдүн деңгээли (максаттар, тарбия, жашоого болгон кӛз-

караш, ӛнүгүү...); 

3. Жүрүм-турум деңгээли (мотивдер, мүнӛз, реакция...); 

4. Үй-бүлӛлүк деңгээлдеги кӛйгӛйлӛр ( үй-бүлӛлүк тутумдар, чек аранын бузулушу...); 

Жалпысынын айтканда, психологиялык жардам инсанга карата зордук-зомбулук жана кысым 

менен эч качан байланышкан эмес. Психолог-адис ар тараптан ӛнүгүү жана ички бейпилчилике 

жеттүгӛ мүмкүнчүлүктӛрдү кӛрсӛтӛт. Ошондой эле, психологиялык жардам бир катар маанилүү 

функцияларды аткарат, анын ичинде:: 

1.Билим берүү; 

2. Тарбиялоо 

3. Ӛнүгүү; 

4.Мотивациялоо; 

5.Компенсатордук; 

6. Түзӛтүүчү ж.б. 

Мындай кӛп функциялуу багытты эске алганда, психологиялык жардам адис менен инсандын 

ортосунда иштӛӛдӛ пайдалуу ресурс болуп калат. 

Корутунду. Психологиялык жардам кӛрсӛтүүдӛ адис психологиялык коопсуздукту эске алып, 

кайрылган инсанга жайгашуусу жана ӛзүнүн практикалык компетентүүлүгүнӛ таянышы керек. Эң 

башкысы угуу бирок кӛйгӛйдү ӛзүнӛ психологиялык жактан кабыл албоосу маанилү. Эгер адис 

инсандын кӛйгӛйү менен иштей албаса, демек андан компетентүү жана анын кӛйгӛйү менен иштей 

ала турган адиске багыттайт. Ошондой эле адис супервизордун (тажрыйбалуу психолог-адис) 

жардымы менен кеңеш жана тажрыйба алуусун унутпоо керек. 

КEHЖЕ МЕКТЕП ОКУУЧУЛАРЫНЫН ДЕВИАНТТУУ ЖҤРҤМ-ТУРУМУ 

ПСИХОЛОГИЯЛЫК-ПЕДАГОГИКАЛЫК КӨЙГӨЙ КАТАРЫ 

ДЕВИАНТНОЕ ПОВЕДЕНИЕ МЛАДШИХ ШКОЛЬНИКОВ  

КАК ПСИХОЛОГО-ПЕДАГОГИЧЕСКАЯ ПРОБЛЕМА 

DEVIANT BEHAVIOR OF YOUNGER SCHOOLCHILDREN  

AS A PSYCHOLOGICAL AND PEDAGOGICAL PROBLEM 

 

Кыскача мҥнөздөмө: Макалада девианттуу жүрүм-турум психологиялык-педагогикалык 

кӛйгӛй катары каралат. Жыл сайын балдар арасында  кылмыштуулуктун жана баңгиликтин 

кӛбӛйүшү, девианттуу жүрүм-туруму бар балдардын санынын ӛсүү тенденциясы байкалууда. Ушуга 

байланыштуу девианттуу жүрүм-турумга жакын кенже мектеп окуучуларына психологиялык-

педагогикалык жардам кӛрсӛтүү зарылчылыгы келип чыгууда. 

